
MARIJA PURTINARA LI NAFDAWHA

Insellem lilkom morda li bl-ghajnuna tal-Ordni ta’ San Gwann ged tiehdu sehem f’dan il-
Pellegrinagg nazzjonali lejn is-Santwarju tal-Madonna Ta’ Pinu.

Meta nirrifletti dwar il-grajja ta’ meta 1-Anglu Gabrijel, il-messaggier ta’ Alla, zar lil Marija
f’Nazaret, nammira t-tjubija ta’ Alla li biex jiltaga’ mal-bniedem lest li jigi jzuru fid-dar
tieghu stess! Hafna jahsbu li Alla jghammar fit-tempju, u huwa l-bniedem li jrid jinqala’
minn postu u jmur fit-tempju biex jiltaga’ ma’ Alla. Imma Alla taghna jahdem mod iehor:
huwa jhabbat fuq il-bieb ta’ Marija, jitlobha tiftahlu, jidhol ipoggi ghandha u jiddjaloga
maghha.

Dak li Alla ghamel ma’ Marija lest li jaghmlu ma’ kull wiehed u wahda minna. Alla jrid
jixref fil-kamra tieghek biex jaghtik il-wens tieghu; huwa lest jiehu s-siggu vojt li hemm
f’kamartek u bis-sabar u l-imhabba jisimghek. Hekk biss il-bniedem ikun jista’ jifhem it-
tislima sinifikattiva tal-anglu: “II-Mulej mieghek”.

Jien nissuspetta li hawn min jahseb li biex Alla jigi f’kamartu, wiehed irid ikollu I-kamra
ordnata u f’postha. Il-mohh limitat taghna l-bnedmin jghidilna li Alla ma jidholx fejn hemm
l-imbarazz, il-hmieg u d-dizordni. Imma dan huwa ragunament zbaljat, ghax l-imbarazz, il-
hmieg u d-dizordni ma jnaffrux lil Alla. Alla ma taghmilx bih il-konfuzjoni, ghax huwa
jhares lejn il-persuna. Ghalih il-bniedem huwa dejjem sagru, anki jekk ikun jghix fit-tahwid.
Anzi, huwa meta Alla jigi f’kamritna li mbaghad ahna nsibu I-kuragg u l-qawwa biex
ingieghdu l-affarijiet f’posthom.

Jien konvint li ged tifhmu li jien mhux ged nitkellem dwar il-cubicles materjali fejn nghixu,
imma dwar “il-kamra interjuri” taghna — qed nirreferi ghal qalbna! Alla jixtieq isib post fil-
galb taghna; tinkwetawx jekk f’qalbna mhux kollox huwa ordnat. Ladarba nifthulu biex
jidhol mill-ghatba ’1 gewwa, imbaghad l-affarijiet jinzlu f’posthom bil-mod il-mod.

Hafna drabi nibgghu sorprizi bil-modalita li juza Alla biex jaghmel lilu nnifsu prezenti
f’hajjitna, ghax gieli jimmanifesta ruhu b’mod stramb hafna. Fil-fatt, mhux lakemm
innizzluha li Alla jaf izurna waqt it-tbatija. Normalment it-tbatija tifxilna u ddahhalna fi krizi
umana u spiritwali. Habib tieghi li bhalissa laggat dagga sewwa ta’ stanga fuq rasu beda
jistagsi fejn hu Alla meta jippermetti l-ingustizzji! Imma l-esperjenza tixhdilna li kien hemm
min fit-tbatija nghaqgad ma’ Kristu msallab u garrab farag kbir! Hemm min, ghax imwiezen
bil-fidi, wagqt li kien ged igorr is-salib tat-tbatja (mard, solitudni, umiljazzjoni, u 1-bqija), kien
konvint li Gest kien i¢-Cirinew tieghu!

Ghalhekk, gheziez morda, gawwu qalbkom. Alla gatt ma huwa sejjer jabbandunakom; anzi,
kif ghidna aktar ’il fuq, jixtieq jigi joqghod ghandek u mieghek biex jaghmillek kumpanija.



[llum, Festa tal-Madonna tar-Ruzarju, inheggigkom tiehdu f’idejkom il-kuruna tar-Ruzarju u
ssejhu l-ghajnuna ta’ Marija Ommna. Inpoggikom taht il-harsien tal-Madonna Ta’ Pinu biex
xhin il-Mulej ihabbat fuq il-bieb ta’ kamartkom, hi tghinkom tifthulu berah biex jidhol
jogghod maghkom. Marija hija purtinara li nistghu nafdawha!



